
ՏԵՂԵԿԱՆՔ – ՀԻՄՆԱՎՈՐՈՒՄ
« ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ՝ ԵՐԵՎԱՆ ՔԱՂԱՔԻ ՏԱՐԱԾՔՈՒՄ 250 ՄՎտ ԳԱԶԱՅԻՆ ՎԱՌԵԼԻՔՈՎ ԿՈՄԲԻՆԱՑՎԱԾ ՑԻԿԼՈՎ ԷԼԵԿՏՐԱԿԱՅԱՆ ՆԱԽԱԳԾԵԼՈՒ, ԶԱՐԳԱՑՆԵԼՈՒ, ՖԻՆԱՆՍԱՎՈՐԵԼՈՒ, ԿԱՌՈՒՑԵԼՈՒ, ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՏԻՐԱՊԵՏԵԼՈՒ, ԳՈՐԾԱՐԿԵԼՈՒ ԵՎ ՊԱՀՊԱՆԵԼՈՒ ՎԵՐԱԲԵՐՅԱԼ ՓՈՓՈԽՎԱԾ ԵՎ ՎԵՐԱՇԱՐԱԴՐՎԱԾ ՇՐՋԱՆԱԿԱՅԻՆ ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ՆԱԽԱՏԵՍՈՂ ՀԱՄԱՁԱՅՆԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1. Ընթացիկ իրավիճակը և խնդիրները 
2018թ. նոյեմբերի 1‑ի նիստում Կառավարությունը հավանություն է տվել Կառավարության, Renco SpA ընկերության և Արմփաուեր ՓԲԸ-ի («Կառուցապատող») միջև Հայաստանի Հանրապետությունում՝ Երևան քաղաքի տարածքում 250 ՄՎտ հզորության գազային վառելիքով կոմբինացված ցիկլով էլեկտրակայան նախագծելու, զարգացնելու, ֆինանսավորելու, կառուցելու, սեփականության իրավունքով տիրապետելու, գործարկելու և պահպանելու վերաբերյալ Փոփոխված և Վերաշարադրված Շրջանակային Համաձայնագրին (այսուհետ նաև՝ Փոփոխված Շրջանակային Համաձայնագիր), որը այնուհետև կնքվել է Կողմերի միջև: 
Հաշվի առնելով, որ նշված Համաձայնագրում տեղ էր գտել Կառավարության համար ոչ բարենպաստ դրույթ (նախկին բանակցությունների արդյունքում), ի դեմս Համաձայնագրի 16.2 (g) կետի և նկատի ունենալով, որ այդ դրույթը հնարավոր չէր վերաբանակցել մինչև Փոփոխված Շրջանակային Համաձայնագրի ստորագրումը, քանի որ դրա ստորագրման համար որոշակի խիստ ժամկետներ էին սահմանված, որոնց չպահպանելը վտանգում էր Ծրագրի գոյությունը, Կառավարությունը նոյեմբերի 1-ի նիստում հավանություն էր տվել Փոփոխված Շրջանակային Համաձայնագրի կնքմանը, սակայն պայմանով, որ առաջին իսկ հնարավորության դեպքում պետք է վերաբանակցվի դրա 16.2 (g) կետը: 
Այդ նպատակով Արդարադատության նախարարության կողմից Ծրագիրը Վարկավորողների, մասնավորապես՝ Միջազգային Ֆինանսական Կորպորացիայի հետ սկսված բանակցությունների արդյունքում հնարավոր է եղել Փոփոխված Շրջանակային Համաձայնագրի 16.2 (g) կետն ընդհանրապես հանել և փոխարենը, որպես փոխզիջում, այլ իրավական ռեժիմ սահմանող և անհամեմատ մեղմ և տրամաբանական դրույթ է ավելացվել Փոփոխված Շրջանակային Համաձայնագրի 14.1 (e) կետում: Ըստ այդմ՝ ամբողջությամբ փոխվել է Կառավարության համար հնարավոր անբարենպաստ հետևանքների իրավական ռեժիմը՝ Կառավարության կետանցի դեպքից այն տեղափոխելով Վարկատուների անբարենպաստ պայմանի իրադարձության ռեժիմ, ինչը բոլորովին այլ հետևանքներ է Կառավարության համար սահմանում: Բացի այդ, էապես նեղացվել և որոշակիացվել է այդ դեպքի հնարավոր կիրառման շրջանակը:  

1. Հիմնական փոփոխությունը
[bookmark: _GoBack]Փոփոխված Շրջանակային Համաձայնագրի 16.2 (g) կետը, ի թիվս այլնի, Կառավարության կետանցի դեպք է համարում՝ ՛՛արբիտրաժային դատարանի կամ Հայաստանի դատարանի ցանկացած վճիռ կամ որոշում, կամ որևէ Պետական Մարմնի նմանատեսակ որևէ այլ որոշում, որով սույն Պայմանագիրը կամ դրանից բխող որևէ գործարք համարում է անվավեր և չգործող, չեղարկված կամ այլ կերպ նպատակ ունի արգելել կամ այլ կերպ էապես և բացասաբար միջամտել Կառավարչի բաժնետեր կամ վարկատու հանդիսացող որևէ անձի՝ իրավունքներին, եթե դա տեղի չի ունեցել Կառուցապատողի կամ նրա որևէ Կապակցված Անձի մեղքով՛՛:
 Նշենք, որ Կառավարության կետանցի դեպքի հետևանքն ամենախիստն է, ինչը պարտավորեցնում է Կառավարությանը հետ գնել էլեկտրակայանը՝ վճարելով Ծրագրի արժեքը, որը ըստ որոշակի սահմանված բանաձևի՝ կազմում է մոտավորապես  215 մլն. ԱՄՆ դոլար: 
Առաջարկվող փոփոխությունը. 
ա) հանվում է 16.2 (g) կետն ամբողջությամբ: 
բ) նախատեսվում է 14.1. (e) կետում, որպես փոխզիջում, 16.2 (g) կետի բովանդակության էապես նեղացված և Կառավարության համար էապես բարելավված տարբերակը, մասնավորապես՝ հիշյալ դրույթը սահմանափակվում է միայն Վարկատուների շահերով (այլ ոչ թե նաև Բաժնետերերի), դրույթը կիրառվում է միայն սույն Համաձայնագրի և դրանով Կառավարության ստանձնած պարտավորությունների շրջանակում (այլ ոչ թե դրանից բխող ցանկացած գործարքի նկատմամբ):  
գ) փոխվում է իրավական ռեժիմը և հետևաբար՝ Կառավարության համար անբարենպաստ հետևանքների ռիսկն էապես նվազում է, իսկ հետևանքների բնույթն էապես փոխվում: Այսինքն՝ 16.2 (g)-ի՝ Կառավարության կետանցի ռեժիմից և իրավական հետևանքներից անցում է կատարվում 14.1 (e)՝ Վարկատուի անբարենպաստ պայմանի իրադարձության և հետևանքների ռեժիմ, ինչը էապես բարելավում է Կառավարության դիրքերը: 

    3. Ակնկալվող արդյունքը
	Առաջարկվող փոփոխության ընդունման արդյունքում՝ Կառավարության դիրքերն ավելի են ամրապնդվում: Բացառվում է Կառավարության կետանցի՝ վտանգավոր հետևանքներ նախատեսող դեպք: Միաժամանակ, բալանսավորվում է Վարկատուների շահերը:  

